
Poro hadirin jama’ah jum’ah ingkang dipun mulya aken Alloh SWT

Monggo tansah sami ambudidoyo soho ningkataken anggen kulo soho
panjenengan sami ajrih dateng Alloh SWT, monggo sami tagwa dateng
ngersanipun Alloh SWT kanti kulo lan panjenengan nindakaken soho nglampahi
printah-printahipun Alloh SWT soho nilar lan nebihi larangan-laranganipun Alloh

SWT

Poro hadirin jama’ah jum’ah ingkang dipun mulya aken Alloh SWT



Kito gesang wonten ngalam dunyo meniko namung dipun perintah deneng
gusti Alloh supados ibadah manembah dateng Alloh SWT. Gusti Alloh dawuh
wonten Al Qur’an surat : Adz-Dzariyat ayat : 56-57

“ingsun Alloh ora nyiptaaken jin lan manungso kejbo namung supoyo ibadah
maring ingsun. ingsun ora ngarepke rizqi soko jin lan manungso lan ingsun ora
ngarepke jin lan manungso paring daharan maring igsun.”

Ibadah dateng Alloh SWT meniko kathah sanget bentukipun, mboten
namung sholat, zakat, maos Al qur’an, siyam, haji, dzikir kemawon, sedoyo
mbetahaken ilmu. Sholat ingkang leres mbetahaken ilmu, zakat, maos alqur’an ,
siyam, haji, dzikir ingkang leres mbetahaken ilmu, ngantos urusan dunyo
kemawon kersane sae ugi mbetahaken dateng ilmu, sedoyo kedah dipun ilmuni!!!
mboten pareng lan mboten angsal ibadah utawi amalan nopo kemawon meniko
dipun awur utawi dipun angger mboten dipun dasari ilmu!!! Dawuhipun imam
Ibnu Ruslan :

“Sedoyo tiyang ingkang ngelampahi amalan/ibadah tanpo dipun dasari ilmu

mongko amal/ibadahipun meniko dipun tholak ugi mboten dipun tampi deneng
Alloh swt.”

Pramilo pados ilmu puniko dados penting sanget malah wajib, kados sabdo

dawuhipun baginda Nabi Muhammmad SAW:

Ingkang artosipun kirang langkung mekaten :

“Pados ilmu meniko wajib sanget kagem sedoyo tiyang Islam.” Ugi dawuhipun
baginda Nabi Muhammmad SAW: “Mboten wonten tiyang ingkang ngambah
dalan/margi saperlu pados ilmu kejawi tiyang meniko dipun gampilaken deneng
Alloh dalan/margi tumuju dateng suwargonipun Alloh SWT.” Ugi dawuhipun
baginda Nabi Muhammmad SAW: “Saktemene poro malaikat estu nyeleh/deleh
suwiwine ngayup-ngayupi santri ingkang sami pados ilmu minongko bentuk

ridlo/marem dateng perkawis ingkang dipun padosi inggih puniko ilmu.”

Poro hadirin jama’ah jum’ah ingkang dipun mulya aken Alloh swt.

Saking penting soho wigatosipun belajar ilmu agami Islam utawi ngaos ilmu
agami Islam utawi mondok wonten ing pondok pesantren utawi nyantri, Gusti
Alloh SWT dawuh wonten kitab suci Al Qur-an surat At Taubah ayat : 122

“ora prayogo kabeh wong mukmin podho budal tumuju medang peperangan

kabeh, mbokyoho sebagian kelompok soko wong mukmin ono sing budal kanggo

memperdalam pemahaman marang ilmu agomo lan supoyo ngelingake



goum/masyarakate naliko wis mulih, supoyo goum/masyarakate podo ngati-ngati
utawo njogo badane dewe.”

Dados ayat niki jelas sanget ngimutaken dateng kito sedoyo dateng penting
soho agungipun ngaos, belajar ilmu agami ingkang manfaat lan ginonipun kangge
ingkang belajar piyambak, lajeng manfaat lan ginonipun kangge goum lan
masyarakatipun supados sami ngatos-ngatos utawi njagi badanipun piyambak.

Alloh SWT ugi dawuh:

“Wahai tiyang mukmin jogoen awakmu lan keluargamu sako sikso neroko sing

bahan bakare utawo urup urupe iku rupo manungso lan watu, sing penjagane
neroko mahu poro malaikat sing kasar tur keras, poro malaikat ora bakal
durhakani marang Alloh marang perkoro sing wis diprintahake marang deweke
lan ngelakoni perkoro kang diperintahake.” (QS. At Tahrim : 6)

Saking penting soho agengipun fadlilah/kautamaanipun ilmu utawi pados
ilmu baginda Nabi Muhammad SAW ngantos ngendiko wonten Hadist ingkang
dipun riwayataken shohabat Abdulloh bin Umar bin Khothob Rodliyallohu
anhuma

"Kanjeng Nabi Muhammad SAW melebet dateng masjid, teng masjid mriku
Baginda Nabi Muhammad SAW pinanggih majlis kalih, lajeng Kanjeng Nabi
Muhammad SAW dawuh: “Loro-lorone maijlis iku apik kabeh. ananging majlis
sing sijine luwih apik/luwih utamo dibandingke majlis liyane.” Wondene majlis
ingkang setunggal sami dzikir soho dungo nyenyuwun dateng Alloh SWT, wonten
riwayat sanes sami maos Al Qur’an lajeng dungo nyenyuwun dateng Alloh SWT,
lajeng Gusti Alloh SWT menawi ngersaaken maringi, mongko Gusti Alloh SWT
maringi, menawi Gusti Alloh SWT ngersaaken mboten maringi, mongko gusti
Alloh SWT mboten maringi, wondene majlis ingkang setunggalipun sami
belajar/ngaos ilmu soho figih, mulang dateng tiyang ingkang tasih bodo, Baginda
Nabi Muhammad SAW lajeng nerassaken dawuh: “Majlis niki sing mulang utawo
sing belajar ilmu luwih utamo sebab ingsun diutus deneng Alloh SWT kanthi
diwulang deneng gusti Alloh SWT.” Bakdo dawuh ngoten Baginda Nabi
Muhammad SAW lajeng nderek pinarak utawi nderek lenggah wonten majlis

ta’lim wau. "

Poro hadirin jama’ah jum’ah ingkang dipun mulya aken Alloh SWT

Kanti ayat-ayat suci Al Qur'an soho Hadits Hadits ipun Kangjeng Nabi
Muhammmad SAW ingkang sampun kito kaji, mugi kito tansah pinaringan
hidayah ma’unah soho taufiq saking Alloh SWT. Sehinggo saget ginaaken wekdal
ndamel pados ilmu agami. Amin amin amin Ya Robbal’alamin.

